
HEILSUVERIÐ

Barnsburðarskip­
anin ikki gjørd 
til suðuroyingar
Um Bjarma Lisberg og maðurin Kaj André Holm bæði 
skulu til Havnar at bíða eftir barninum, so viðførir tað, 
at tey kunnu missa inntøku í upp til tríggjar vikur. 

Kaj André Holm starvast sum handverkari og skal 
hann taka frí fyri at fara til Havnar at vera um konuna, 
ja so merkir tað í veruleikanum, at hann missir upp í 
tríggjar vikur av løn. Hetta tí, at menn kunnu ikki taka 
barnsburðarfarloyvi áðrenn barnið er borið í heim. 

- Heldur ikki har er skipanin gjørd til, at suðuroyingar 
eisini kunnu njóta av henni. Sum heild kennist tað sum, 
at myndugleikarnir bara broyta okkara kor uttan at lata 
tryggleikan fylgja við, sigur Bjarma Lisberg. 


